
				এই পাতাটির মুদ্রণ সংশোধন করা প্রয়োজন। 
SRobr রুষ-জাপান যুদ্ধের ইতিহাস ।
- এই সকল যুদ্ধে কে হারিতেছে কে জিতিতেছে-তাহো জ্ঞাত হইবার সম্ভাবনা ছিল না। তাহারা কিছুতেই কোন সংবাদ প্রচারিত হইতে দিতেছিলেন না। অপর পক্ষে রুষ-দুর্গ বেষ্টিত-সুতরাং রুষ-সেনাপতি ষ্টসেলও কোন সংবাদ বাহিয়ে পাঠাইতে পারিতেছিলেন না। তবুও যে কিছু কিছু সংবাদ প্ৰকাশ হইতেছিল না, তাহা নহে। মধ্যে মধ্যে চীনেগণ দুৰ্গ হইতে পলাইয়া আসিয়া নানা সংবাদ দিতেছিল। এতদ্ব্যতীত রুষগণ চীন বন্দর চিফুতে এক তারশূন্য টেলিগ্রাফের যন্ত্র স্থাপিত করিয়াছিলেন । ইহার সাহায্যেও তাহারা মধ্যে মধ্যে বাহিরে সংবাদ পাঠাইতেছিলেন,-বাহিরের সংবাদও সময় সময় পাইতেছিলেন । যাহা হউক জুলাই মাসের প্রথম হইতে শেষ পৰ্যন্ত রুষ-দুর্গেব চারিদিকে কি ঘটনা ঘটিল, এক্ষণে আমরা তাহারই সংক্ষিপ্ত বিবরণ বলিব ।
এই দুৰ্গজিয়ের জন্য স্বয়ং প্ৰধান সেনাপতি ওয়ামা এক্ষণে ডালনি সহরে উপস্থিত হইয়াছেন । জাপানিগণ র্তাহাকে মহা সমারোহে অভ্যর্থনা করিয়াছে! তাহার ডালনিতে আগমন এই প্ৰথম নহে,- চীন-জাপান যুদ্ধে তিনিই চীনের হস্ত হইতে এই পোর্ট আর্থার দুর্গ অধিকার করিয়াছিলেন, সুতরাং এই দুর্গের চাবিদিকের প্রতি ইঞ্চি স্থান তঁহার নখ-দৰ্পণ ছিল। তাহার নিকট কিছুই অবিদিত ছিল না। এক্ষণে যুদ্ধক্ষেত্রে আগমন করিয়া প্ৰথমেই তিনি পোর্ট আর্থার অধিকার কাৰ্য্যে নিযুক্ত হইলেন।
আমরা পূর্বেই বলিয়াছি যে ২৬শে জুন ও ৪টা জুলাই তারিখে জাপানিগণ পোর্ট আর্থার দুর্গ সকলের পশ্চাতস্থিত পর্বতশ্রেণী অধিকার করিয়া সমুদ্র হইতে সমুদ্ৰ পৰ্যন্ত সেনা স্থাপন করিয়া পোর্ট আর্থারকে ঘেরাও করিয়াছিলেন। তঁহারা মিয়াটুমুই নামে রুষের একটা দুর্গও দখল করিতে সক্ষম হইয়াছিলোৰু ।
ওঠা জুলাই হইতে কয়েকদিন কোন পক্ষই আক্রমণ করিলেন না ।

